
Kommunal kompensasjonsordning til lokale verksemder - runde 2, 2021  

 

 

Forslag til vedtak: 

Modalen kommune løyver følgande tilskot i samband med kommunal kompensasjonsordning runde 
2, 2021: 

Modalen pensjonat AS, kr. 40 000,- 
Låvebakeriet, kr. 40 000,- 
Mobryggen Drift AS, kr. 75 000,- 
Aanesen språk, guiding og kurs, kr. 40 000,- 
iModalen AS, kr. 55 000,- 
 
Løyvingane vert gjevne som bagatellmessig stønad og utbetalingar vil finne stad fortløpande. 
 

Saksopplysningar: 

 

Modalen kommune mottok tilskotbrev frå Kommunal- og moderniseringsdepartementet 15.04.21 i 
samband med «Økonomiske tiltak i møte med pandemien», og kor andre del av tilskotet vart løyvd. 
Kommunen fekk tildelt minimumssum, kr. 250 000,- 

Modalen kommune publiserte 19.04.21 ordninga på www.regionalforvaltning.no, med søknadsfrist 
18.05.21. Publiseringa vart fulgt opp med informasjon på kommunen si heimeside og facebookside. 

Det kom 5 søknadar innan fristen: 

Modalen pensjonat AS søkte kr. 61 000,- 
Låvebakeriet søkte kr. 50 000,- 
Mobryggen Drift AS søkte kr. 250 000,- 
Aanesen språk, guiding og kurs søkte kr. 54 000,- 
iModalen AS søkte kr. 55 000,- 

 
Bakgrunn 

http://www.regionalforvaltning.no/


 

 

Målet med tilskotet er å setje kommunane raskt i stand til å avhjelpe situasjonen for lokale 
verksemder som er særlig hardt råka av lokale eller nasjonale smitteverntiltak. Ordninga skal også 
fungere som ein kommunal ventilordning, for å kompensere lokale verksemder som har falt heilt 
eller delvis utanfor dei generelle kompensasjonsordningane. 

Kommunane skal bruke midlane på tiltak for lokale verksemder som er råka av strenge 
smitteverntiltak. Dette gjeld særlig stønad som kompenserer lokale verksemder sine kostnader eller 
tap som følge av smitteverntiltak og nedstenging, stønad til verksemder innanfor reiseliv, 
arrangements- og serveringsnæringane, og andre verksemder som av ulike årsaker fell utanfor 
generelle kompensasjonsordningar. 

Det kan også gjevast stønad til destinasjonsselskap og andre fellestiltak for reiselivet, samt 
autoriserte besøkssentre for natur og verdssarv, som på grunn av pandemien har stor 
omsetningssvikt i 2020/2021.  

Følgjande kriteriar og informasjon frå søkjar skulle gjelde i vurderinga av søknadar: 

· verksemda har hatt omsetningssvikt i 2020 og/eller 2021 som følgje av nasjonale eller 
lokale smitteverntiltak og/eller grunna pandemien. 

· verksemda har falt heilt eller delvis utanfor dei generelle kompensasjonsordningane 

Søkjar må gjere greie for omsetnadssvikt (tal), kva dette dette har/har hatt å seie for drifta 
(konsekvensar), og kva søkt tilskot vil kunne bidra til. 

 
Vurdering 
Modalen pensjonat søkjer kr. 61 000,- og viser til samla omsetnandstap for perioden 2020 – april 
2021 på kr. 111 000,-. Det har i denne perioden ikkje blitt teke ut løn eller utbyte. Selskapet har ikkje 
kunne betale husleige som ville utgjort kr. 36 000,- for perioden. Søkjar viser til likviditetsproblem. 
Selskapet er i målgruppa for ordninga ved å operere inna reiseliv, arrangement og service. Det er 
sansynleggjort at verksemda har blitt råka av smitteverntiltak, som har hatt sterk negativ effekt på 
kundetilgong over tid. Rådmannen legg til grunn at det vart gjeve løyving på kr. 30 000,- frå 
kommunal kompensasjonsordning runde 1, men at det er grunnlag for å ei løyving på kr. 40 000,- 
også no i runde 2.  

Låvebakeriet søkjer kr. 50 000,- og viser til inntektsbortfall på kr. 67 500,- for perioden 2020 – 2021. 
Faste kostnader i perioden er oppgjeve til 25 380,-. Føretaket opererer innan servicenæringa og har 
blitt råka av smitteverntiltak som har påverka aktivitet og kundetilgong. Verksemda har ikkje motteke 
stønad frå runde 1. Rådmannen si vurdering er at det er grunnlag for å tilrå ei løyving på kr. 40 000,- 

Mobryggen Drift AS søkjer kr. 250 000,- og viser til samla omsetnadstap på kr. 1 900 000,- for 2020. 
Selskapet viser til uvisse framover grunna pandemien, men at rekneskapen kom ca. i balanse i 2020. 
Selskapet er i målgruppa for ordninga. Rådmannen si vurdering er at det er gjeve betydeleg offentleg 
stønad undervegs i 2020 – 2021 på til saman kr. 900 000,-, og er at det er grunnlag for å tilrå ei 
løyving på kr. 75 000,-. 

Aanesen språk, guiding og kurs søkjer kr. 54 000,- og viser til samla inntektstap på kr. 54 000,-. 
Verksemda opererer innanfor reiseliv/servicenæring, er innanfor målgruppa og det er 
sannsynleggjort at inntektsbortfall kan knyttast til smitteverntiltak. Rådmannen si vurdering er at det 
grunnlag for å tilrå ei løyving på kr. 40 000,-. 

iModalen AS søkjer kr. 55 000,- og viser til samla inntektstap på kr. 55 000,-. Selskapet har som 
føremål å arbeide for reiselivsaktørane i Modalen kommune. Det inneber at øvrige 



 

 

søkjarar/reiselivsaktørar vil kunne nyte godt av resultata verksemda genererer. Det er 
sannsynleggjort at selskapet er i målgruppa reiseliv, service og arrangement. Rådmannen si vurdering 
er at det er grunnlag for å tilrå ei løyving på kr. 55 000,-. 

 
Konklusjon 
Rådmannen rår til at Modalen kommune løyver følgande tilskot i samband med kommunal 
kompensasjonsordning runde 2, 2021: 

Modalen pensjonat AS, kr. 40 000,- 
Låvebakeriet, kr. 40 000,- 
Mobryggen Drift AS, kr. 75 000,- 
Aanesen språk, guiding og kurs, kr. 40 000,- 
iModalen AS, kr. 55 000,- 
 
Løyvingane vert gjevne som bagatellmessig stønad og utbetalingar vil finne stad fortløpande. 

 

 

 

Formannskapet - 017/2021 

 

FOR - behandling: 

Liv Anne Aanensen er blant søkjarane av midlar, og er difor ugild i handsaming av saka. 
Samrøystes vedteke av dei røysteføre i saka 
 

 

FOR - vedtak: 

Modalen kommune løyver følgande tilskot i samband med kommunal kompensasjonsordning runde 
2, 2021: 

Modalen pensjonat AS, kr. 40 000,- 
Låvebakeriet, kr. 40 000,- 
Mobryggen Drift AS, kr. 75 000,- 
Aanesen språk, guiding og kurs, kr. 40 000,- 
iModalen AS, kr. 55 000,- 
 
Løyvingane vert gjevne som bagatellmessig stønad og utbetalingar vil finne stad fortløpande. 
 

 

 

 

Vedlegg: 

AktiviModalen_Søknad_kompensasjonsordninga_Modalen 

Søknad Koronastøtte, Låvebakeriet 2021 

Søknad om coronastøtte, Modalen pensjonat AS 



 

 

Søknad om ekstra midler i forbindelse med covid-19 Mai 2021, Mobryggen Drift AS 

Søknad om midler fra kompensasjonsordninga2021, iModalen AS 

Søknadsgrunnlag, iModalen AS 

Søknadsgrunnlag, Låvebakeriet 

Søknadsgrunnlag, Mobryggen Drift AS 

Søknadsgrunnlag, Modalen pensjonat AS 

Søknadsgrunnlag, Aanesen språk, guiding og kurs 

21_1215-31 Statsbudsjett 2021- Tilskuddsbrev kommunal kompensasjonsordning til lokale 

virksomheter 

 

 


